
NEDERDUITSE GEREFORMEERDE GEMEENTE WONDERBOOM-SUID

Voorbeelddokument 14:
BELEID VIR DIE

SENDELING-ONDERSTEUNINGSDIENSTE
1.
NAAM VAN DIE BEDIENING
1.1
Ondersteuning sal aan sendelinge gelewer word onder die oorkoepelende naam "SENDELING-ONDERSTEUNINGSDIENSTE".

1.2
Die afkorting "SOD" sal gerieflikheidshalwe gebruik word waar dit nie verwarring sal veroorsaak nie.

1.3
Afsonderlike name vir sendingaksies deur indiwiduele sendelinge kan ook bepaal word na die eise van omstandighede.

2.
DOEL VAN DIE BEDIENING
Om lidmate van die Nederduitse Gereformeerde Gemeente Wonderboom-Suid se ywer vir - en hulle betrokkenheid by - die uitvoering van die Here Jesus se laaste groot opdrag (Matt 28:19-20) te bevorder deur 'n ondersteuningsdiens aan sendelinge te lewer - ten einde die sendelinge instaat te stel om hulle roeping te vervul.

3.
DIENSTE WAT DEUR DIE BEDIENING AAN SENDELINGE GELEWER KAN WORD
3.1
Hulle sal gehelp word om helderheid oor hulle visie te verkry en 'n duidelike taakomskrywing en strategiese bedieningsplan op te stel.

3.2
Hulle sal geadviseer word ivm opleidingsbehoeftes en instansies wat sulke opleiding kan verskaf.

3.3
Hulle sal geassisteer word in die vind van opdraggewende gemeentes of organisasies. Die SOD sal aanvanklik as opdraggewer vir gekeurde kandidate optree, totdat 'n geskikte opdraggewer gevind is. Die doel is egter dat ander instansies gevind sal word om eienaarskap deur opdraggewing te aanvaar.

3.4
Hulle sal geadviseer en ondersteun word in die vind van borge en die ontwikkeling van 'n finansiële ondersteuningsbasis deur aan hulle hulp te verskaf met die reël van bekendstellingstoere.

3.5
Hulle sal ondersteun word deur die opstel, druk en verspreiding van 'n 3-maandelikse nuus/gebedsbrief.

3.6
Hulle sal ondersteun word deur die werwing en organisasie van gebedsondersteuningsgroepe.

3.7
Hulle sal bygestaan word met advies en administratiewe hulp rakende mediese fondse, pensioenvoorsiening, reisdokumente en werkspermitte.

3.8
Hulle sal bygestaan word met die administrasie en beheer oor gelde wat namens hulle ontvang, gebank en uitbetaal sal word.

3.9
Hulle sal gehelp word met aankope en versending van voorrade, middele en skenkings wat vir die sendingwerk benodig word.

3.10
Taakgroepe van vrywilligers kan van tyd tot tyd vir kort-termyn hulp BEDIENING te georganiseer en na 
sendinggroeipunte uitgestuur word.

4.
ADMINISTRASIE EN BEHEER OOR DIE BEDIENING
4.1
Die SOD staan onder die beheer van die Sentrale Kerkraad van die Nederduitse Gereformeerde Gemeente Wonderboom-Suid.

4.2
Die Diensgroep vir Sending neem namens die Sentrale Kerkraad verantwoordelikheid vir die organisasie en beheer oor die SOD.

4.3
Die Diensgroep vir Sending stel 'n taakgroep/bestuur - bestaande uit belangstellende vrywilligers - aan vir die behartiging en bestuur van die bediening. Hierdie taakgroep/bestuur word jaarliks deur die Sentrale Kerkraad goedgekeur.

4.4
Die bestuur van die SOD moet uit ten minste 4 belangstellende lidmate van die gemeente saamgestel word - en moet ten minste 4 maal per jaar vergader om die organisasie van die bediening te bevorder. Afsonderlike taakgroepe kan vir verskillende sendelinge se ondersteuning aangewys word.

4.5
Die Diensgroep vir Sending lewer gereeld verslag aan die Sentrale Kerkraad oor die werksaamhede rakende die SOD.

4.6
Die SOD hou deeglik rekening van alle inkomstes en uitgawes tov elke sendeling wat ondersteun word - en tov die oorhoofse kostes verbonde aan die bediening. Aparte tjekrekeninge en stelle boeke word vir indiwiduele sendelinge gehou en jaarliks deeglik ge-oudit, met verslag aan die Sentrale Kerkraad. Persone met tekenregte op sulke tjeks word deur die SK goedgekeur.

4.7
Die kantoorfasiliteite van die gemeente word op tye wat met die saakgelastigde en Diensgroep vir Administrasie ooreengekom is, gebruik. Deeglike rekord moet gehou word van addissionele kostes wat deur hierdie bediening meegebring word - en moet gedra word deur die begroting van die Diensgroep vir Sending in samewerking met die deelnemende sendelinge. Afsonderlike donasies kan deur die bestuur van SOD vir hierdie diens gewerf en aangewend word. Die saakgelastigde van die gemeente hou deeglik hiervan boek in 'n afsonderlike rekening vir die SOD.

4.8
Sendelinge wat ondersteun word, word deur die bestuur van die SOD gekeur en 'n duidelike skriftelike ooreenkoms word ná onderhandelinge opgestel en onderteken.

4.9
Die Diensgroep vir Sending is verantwoordelik om toe te sien dat die aantal sendelinge wat deur SOD ondersteun word, behartigbaar bly.

5.
SAMEWERKING VAN KANDIDATE EN SENDELINGE VERWAG
5.1
Voordat enige ondersteuningsdienste gelewer word, sal dit van kandidate verwag word om vir persoonlike onderhoude en samesprekings met die SOD aan te meld, sodat keuring en die onderhandeling van 'n behoorlike skriftelike ooreenkoms kan plaasvind. Kandidate sal versoek word om bevredigende verwysings te verskaf, sodat voldoende getuienis van geskiktheid, meelewing en geestelike gesondheid verkry kan word. Van kandidate kan selfs verwag word om hulle aan sielkundige toetsing te onderwerp.

5.2
Kandidate moet verantwoordelikheid daarvoor aanvaar om hulle eie finansiële ondersteuning te werf. Hulp en advies sal in hierdie opsig deur die SOD verleen word. Indien genoegsame fondse nie gevind kan word nie, sal die spesifieke kandidaat se bediening tydelik of permanent opgeskort word. In lg geval sal gelde wat reeds ingesamel is - nadat onkostes verhaal is - proporsioneel aan die borge terugbetaal word.

5.3
In ruil vir die ondersteuningsdienste wat die gemeente lewer, word van sendelinge verwag om ten minste een maal per jaar (of wanneer die sendeling tydelik na Suid-Afrika terugkeer vir een of ander rede) tydens 'n erediens terugvoering te gee van vordering met die sendingwerk. Daarbenewens sal sendelinge versoek word om alle verslae aan hulle opdraggewers ook aan hierdie gemeente te laat toekom twv die inligtings- en voorbiddingsfunksies. Kommunikasie van die sendeling in die arbeidsveld met die SOD is van groot belang en moet daarom so gereeld as moontlik plaasvind op wyses en tye wat onderling gereël word.

5.4
Aangesien die dienste (arbeid) wat deur die SOD aan sendelinge gelewer word, normaalweg gratis is, kan sendelinge nie enige koste-eise teen die gemeente instel nie - behalwe in geval van fondseverduistering deur 'n ampsdraer van die gemeente. 

5.5
Veranderinge in die tipe dienste wat gelewer word, sal deeglik onderhandel en skriftelik bevestig word.

5.6
Ondersteuningsdienste kan deur die SOD gestaak word, indien die bestuur nie langer sy weg oopsien om hierdie dienste te lewer nie - maar sal 3 maande vooraf van só 'n voorneme kennis gee aan die sendeling. In geval van onetiese optrede van 'n sendeling kan die ondersteuningsdiens summier gestaak word en sal enige beskikbare fondse vir die sendeling slegs na konsultasie met die opdraggewer uitbetaal word aan instansies soos met die opdraggewer ooreengekom.

5.7
Sendelinge moet begryp dat - tensy spesifiek só ooreengekom - hulle nie in diens van die SOD of die Ned Geref Gemeente Wonderboom-Suid staan nie, en daarom ook nie namens hierdie instansies kan praat of optree nie. Geen kostes of ooreenkomste kan sonder die toestemming van die SOD of Sentrale Kerkraad van die Ned Geref Kerk Wonderboom-Suid deur die sendeling namens hierdie instansies aangegaan word nie.

6.
PERSONE WAT IN AANMERKING KAN KOM VIR ONDERSTEUNINGSDIENSTE
6.1
Slegs meelewende lidmate van Protestante kerke (wat nie onder tug verkeer nie en van wie genoegsame getuienis van goeie gedrag en rypheid verkry kan word) sal in aanmerking kom vir hierdie ondersteuningsdienste.

6.2
Enkelinge of gesinne (wat van die Here 'n duidelike roeping tot 'n spesifieke sendingveld of -werkkring ontvang het) kan in aanmerking kom vir keuring en ondersteuning.

6.3
Kandidate vir ondersteuning moes reeds teologiese opleiding ontvang het of moet bereid wees om sulke toerusting en oriëntering daarvoor te ondergaan.

6.4
Persone moet verkieslik beskik oor beroepsvaardighede wat hulle tot die arbeidsmark van 'n vreemde land toegang kan gee, aangesien werkspermitte vir beroepsendelinge dikwels nie verkry kan word nie. 

6.5
Kandidate moet self verantwoordelikheid aanvaar vir die werwing van genoegsame finansiële ondersteuning en borge vir die werk wat hulle gaan aanpak. Die SOD sal slegs 'n hulpdiens lewer in hierdie verband.

6.6
Kandidate moet aanpasbaar en emosioneel stabiel wees en onder moeilike omstandighede kan oorleef in 'n kruiskulturele milieu. Taalvaardigheid is baie belangrik. Kandidate moet bereid wees om hiervoor getoets te word.

6.7
Die bestuur van die SOD behou hom die reg voor om kandidate se aansoeke om ondersteuning af te keur - sonder verstrekking van redes.

Deur die Sentrale Kerkraad van die Nederduitse Gereformeerde Gemeente Wonderboom-Suid goedgekeur op 16 April 1997.


"Ons géé onsself - in gemeenskap en diens!"

